КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса медбур йӧзкост дружинник” ним вылӧ республиканскӧй конкурс нуӧдӧм йылысь
“Коми Республика мутасын ӧтйӧза пӧрадок видзӧмӧ гражданалӧн пырӧдчӧм серти ӧткымын юалӧм йылысь” Коми Республикаса Оланпаслӧн 5 статьяса 2 юкӧн серти, сы могысь, медым корны гражданаӧс видзны ӧтйӧза пӧрадок, лӧсьӧдны медся зіль йӧзкост дружинникъясӧс, кодъяслӧн эмӧсь ыджыд вермӧмъяс ӧтйӧза пӧрадок видзӧмын, содтӧд ышӧдан система, Коми Республикаса Веськӧдлан котыр шуис:
1. Вынсьӧдны “Коми Республикаса медбур йӧзкост дружинник” ним вылӧ республиканскӧй конкурс нуӧдан пӧрадок содтӧд серти.
2. Тшӧктыны Коми Республикаса юстиция министерстволы сетны гӧгӧрвоӧдӧмъяс, кутшӧмъяс йитчӧмаӧсь тайӧ шуӧм збыльмӧдӧмкӧд.
3. Тайӧ шуӧмыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




          М. Порядин
Сыктывкар
2019 вося кӧч тӧлысь 3 лун
409 №
ВЫНСЬӦДӦМА
Коми Республикаса Веськӧдлан котырлӧн
2019 во кӧч тӧлысь 3 лунся 409 №-а шуӧмӧн
(содтӧд)
“Коми Республикаса медбур йӧзкост дружинник” ним вылӧ   республиканскӧй конкурс нуӧдан
ПӦРАДОК
1. Тайӧ Пӧрадокыс урчитӧ “Коми Республикаса медбур йӧзкост дружинник” ним вылӧ республиканскӧй конкурc котыртан да нуӧдан правилӧяссӧ да условиеяссӧ (водзӧ лӧсялӧмӧн – Пӧрадок, конкурс).
2. Конкурс котыртысьӧн лоӧ Коми Республикаса юстиция министерство (водзӧ – Котыртысь).
3. Конкурсӧ пырӧдчысьясӧн вермӧны лоны йӧзкост дружинникъяс – Россия Федерацияса граждана, кодъяс лоӧны йӧзкост дружинаясӧ пырысьясӧн да кодъяс лыдын пырӧдчӧны Коми Республика мутасын йӧзкост пӧрадок видзӧмӧ (водзӧ – Пырӧдчысьяс).
4. Конкурссӧ нуӧдӧны сы могысь, медым:
1) тӧдмӧдны йӧзсӧ йӧзкост дружинникъяслӧн уджӧн;
2) аддзыны медбур йӧзкост дружинникъясӧс, кодъяслӧн эмӧсь ыджыд вермӧмъяс пытшкӧс делӧяс органъяслы (полициялы), инӧд видзан мукӧд органлы ӧтйӧза пӧрадок видзны отсалӧмын да муниципальнӧй юкӧнлӧн мутасын йӧзкост дружина лӧсьӧданінын инӧд торкалӧмъясысь ӧлӧдӧмын да дугӧдӧмын.
5. Конкурслӧн шӧр могъясыс сыын, мый колӧ:
1) ышӧдны йӧзкост дружинникъясӧс, медым найӧ кӧсйисны коставлытӧг кыпӧдны уджсикасын ассьыныс тӧдӧмлун тшупӧдсӧ;
2) кыпӧдны йӧзкост дружинникъяслы олысьяслысь эскӧмсӧ;
3) паськӧдны ӧтйӧза пӧрадок видзан, инӧд торкалӧмъясысь ӧлӧдан да дугӧдан, гражданалысь инӧдъяс да интересъяс доръян юалӧмъяс серти инӧда тӧдӧмлунъяссӧ.
6. Котыртысь могмӧдӧ йӧзӧс юӧртан средствоясын, Коми Республикаын муниципальнӧй юкӧнъяслӧн меставывса асвеськӧдлан органъяслӧн официальнӧй сайтъясын да “Ӧтуввез” юӧртан да телекоммуникация везйын аслас официальнӧй сайтын конкурс нуӧдӧм йылысь юӧрсӧ сылӧн заводитчӧмсянь 30 календарнӧй лунысь оз водзджык йӧзӧдӧмсӧ документъяс (конкурсса материалъяс) примитны заводитан да помалан кадпас индӧмӧн.
7. Конкурсыс нуӧдсьӧ кык этапӧн:
1) бӧръян – нуӧдсьӧ документъяс (конкурсса материалъяс) примитны помалан кадпассянь 15 календарнӧй лун чӧжӧн Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс);
2) финальнӧй – нуӧдсьӧ Котыртысьӧн конкурслӧн бӧръян этапъясын вермысьяс пӧвстын.
8. Конкурсӧ пырӧдчӧм могысь Пырӧдчысьяс сетӧны меставывса асвеськӧдлан органъясӧ татшӧм документъяс (конкурсса материалъяс) кадколастӧ, кутшӧмӧс индӧма конкурс нуӧдӧм йылысь Котыртысьлӧн юӧрын:
1) конкурсӧ пырӧдчӧм вылӧ заявка, кӧні индыссьӧ пырӧдчысьяслӧн ов, ним, вич (эм кӧ), пасъян инпас (пошта инпас индексӧн), йитчан телефон, эскӧдангижӧд йылысь тӧдмӧгъяс, кутшӧм эскӧдӧ йӧзкост дружинасӧ, кӧні збыльмӧдӧ ассьыс уджсӧ Пырӧдчысь, “Инӧд видзан нырвизя йӧзкост дружинаяслысь да ӧтйӧза ӧтувъяслысь дінму реестр лӧсьӧдан да сійӧс нуӧдан пӧрадок йылысь” Россияса ПДМ 2014 во сора тӧлысь 21 лунся 599 №-а тшӧктӧд серти Коми Республикаын инӧд видзан нырвизя йӧзкост дружинаяслӧн да ӧтйӧза ӧтувъяслӧн дінму реестрӧ пыртӧмсӧ, йӧзкост дружинаӧ пырысьӧн лыддьыссян стаж, сьӧмӧн премия вуджӧдӧм вылӧ Пырӧдчысьлӧн банкса тшӧтлӧн реквизитъяс, пошта связь юкӧн йылысь тӧдмӧгъяс;
2) паспорт либӧ гражданинӧс эскӧдысь мӧд документ да сылысь копия;
3) вот органын учётӧ босьтӧм йылысь эскӧдангижӧд да сылысь копия;
4) йӧзкост дружинниклӧн удж йылысь справка, кутшӧмӧс лӧсьӧдӧма йӧзкост дружинаса командир, кӧні збыльмӧдӧ ассьыс уджсӧ Пырӧдчысь, тайӧ Пӧрадок дорӧ 1 содтӧдын индӧм форма серти (водзӧ – удж йылысь справка);
5) аспас обработайтӧм вылӧ сӧгласлун тайӧ Пӧрадок дорӧ 2 содтӧдын индӧм форма серти.
Тайӧ пунктса 1-5 пунктувъясын индӧм документъяскӧд (конкурсса материалъяскӧд) ӧтвылысь Пырӧдчысьяс вермӧны сетны содтӧд юӧр да материалъяс, кутшӧмъяс петкӧдлӧны найӧс (ошкӧмъяс, йӧзӧс юӧртан средствоясын публикацияяс, йӧзкост дружинниклӧн удж йылысь организацияяслӧн да гражданалӧн отзывъяс, презентацияяс, серпаса да мукӧд материал) (водзӧ – содтӧд юӧр да материалъяс).
Приём дырйи документъяс (конкурсса материалъяс) сетан лунӧ тайӧ пунктлӧн 2 да 3 пунктувъясын индӧм документ копияяслысь налӧн подлинникъяслы лӧсялӧмсӧ урчитӧм пӧрадокын прӧверитӧм бӧрын копияяс вылын пуктыссьӧ подлинникъяслы налӧн лӧсялӧм йылысь гижӧд; документъяслысь подлинникъяссӧ сетӧны Пырӧдчысьлы.
Тайӧ пунктӧн урчитӧм документъяссӧ (конкурсса материалъяссӧ), кутшӧмъясӧс сетӧма документъяс (конкурсса материалъяс) примитны помалан кадпасысь сёрджык, кутшӧмӧс Котыртысь индӧма конкурс нуӧдӧм йылысь юӧрын, да (либӧ) оформитӧма тайӧ Пӧрадокса корӧмъяссӧ торкалӧмӧн, оз босьтны видлавны да бӧр сетӧны Пырӧдчысьлы веськыда приём дырйи документъяс (конкурсса материалъяс) сетан лунӧ.
Тайӧ Пӧрадокса корӧмъяссӧ торкалӧмӧн оформитӧм документъяссӧ (конкурсса материалъяссӧ), кӧні эрдӧдӧм торкалӧмъяссӧ бырӧдӧм бӧрын Пырӧдчысь вермӧ выль пӧв сетны меставывса асвеськӧдлан органӧ кадколастысь оз сёрджык, кутшӧмӧс индӧма конкурс нуӧдӧм йылысь Котыртысьлӧн юӧрын.
Меставывса асвеськӧдлан орган пасйӧ сетӧм документъяссӧ (конкурсса материалъяссӧ) найӧс сетан лунӧ индӧм органын урчитӧм делопроизводство правилӧяс серти.
9. Конкурслысь бӧръян этап нуӧдӧм серти муниципальнӧй конкурсса комиссияяс (водзӧ - муниципальнӧй конкурсса комиссияяс), кытчӧ пырӧны меставывса асвеськӧдлан органъясӧс, Россия Федерацияса пытшкӧс делӧяс министерстволӧн Коми Республикаын мутас органъясӧс (сёрнитчӧмӧн), йӧзкотырӧс петкӧдлысьяс (сёрнитчӧмӧн), котыртӧны конкурслысь бӧръян этапсӧ да вӧчӧны сылысь кывкӧртӧдъяс.
Муниципальнӧй конкурсса комиссиялӧн заседание лоӧ тыр вынаӧн, кор заседание вылын эмӧсь муниципальнӧй конкурсса комиссияӧ пырысьяслӧн ӧтувъя лыдысь кык коймӧд пайысь абу этшаджыкӧн.
Меставывса асвеськӧдлан орган вынсьӧдӧ муниципальнӧй конкурсса комиссияӧ пырысьясӧс да уджалан пӧрадоксӧ тайӧ Пӧрадоклысь корӧмъяссӧ тӧд вылын кутӧмӧн документъяс (конкурсса материалъяс) примитны заводитан кадпассянь оз сёрджык, кутшӧмӧс индӧма конкурс нуӧдӧм йылысь Котыртысьлӧн юӧрын.
10. Конкурслӧн бӧръян этапын вермысьсӧ индӧ муниципальнӧй конкурсса комиссия донъялан муртӧсъяс серти, кутшӧмъясӧс индӧма удж йылысь справкаын, конкурс нуӧдан во водзын мунысь воын Пырӧдчысьлӧн уджын бӧртасъяс серти, а сідзжӧ содтӧд юӧр да материалъяс (эмӧсь кӧ) тӧд вылын кутӧмӧн.
Сэк, кор Пырӧдчысь сетіс содтӧд юӧр да материалъяс, муниципальнӧй конкурсса комиссия донъялӧ найӧс да индӧ Пырӧдчысьлы содтӧд баллъяс, кодъяслӧн лыдыс оз вермы вевтыртны 3 балл.
Конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл.
Сэк, кор балл лыдыс ӧтмында, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм” муртӧс серти.
Сэк, кор балл лыдыс ӧтмында, сы лыдын “Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Инӧд торкалысь йӧзӧс кутӧмын йӧзкост дружинниклӧн отсалӧм” муртӧс серти.
Сэк, кор балл лыдыс ӧтмында, сы лыдын “Инӧд торкалысь йӧзӧс кутӧмын йӧзкост дружинниклӧн отсалӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд” муртӧс серти.
Сэк, кор балл лыдыс ӧтмында, сы лыдын “Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Йӧзкост дружинниклӧн дежурство вылӧ петӧмъяслӧн лыд” муртӧс серти.
Сэк, кор балл лыдыс ӧтмында, сы лыдын “Йӧзкост дружинниклӧн дежурство вылӧ петӧмъяслӧн лыд” муртӧс серти, конкурслӧн бӧръян этапын вермысьӧн шуӧны Пырӧдчысьӧс, коді чукӧртіс медуна балл “Йӧзӧс юӧртан средствоясын йӧзкост дружинниклысь уджсӧ петкӧдлӧм” муртӧс серти.
Сэк, кор балл лыдыс ӧтмында, сы лыдын “Йӧзӧс юӧртан средствоясын йӧзкост дружинниклысь уджсӧ петкӧдлӧм” муртӧс серти, конкурслӧн бӧръян этапын вермысьсӧ индӧны восьсӧн гӧлӧсуйтӧмӧн муниципальнӧй конкурсса комиссияӧ пырысьяслӧн лыдысь унджык гӧлӧсӧн, кодъяс эмӧсь заседание вылын. Сэк, кор гӧлӧс лыдыс ӧтмында, вына гӧлӧс инӧдыс эм муниципальнӧй конкурсса комиссиялӧн заседание дырйи веськӧдлысьлӧн.
Конкурслӧн муниципальнӧй этапын вермысьсӧ индӧм йылысь муниципальнӧй конкурсса комиссиялӧн помшуӧмыс оформитсьӧ сёрнигижӧдӧн.
11. Конкурслӧн бӧръян этапын вермысь вылӧ муниципальнӧй конкурсса комиссия оформитӧ донъялан лист конкурслӧн финальнӧй этапӧ пырӧдчысьясӧс баллъясӧн донъялан муртӧсъяс да лыда петкӧдласъяс тӧд вылын кутӧмӧн, кутшӧмъясӧс индӧма тайӧ Пӧрадок дорӧ 3 содтӧдын.
Котыртысь вынсьӧдӧ донъялан листлысь формасӧ.
12. Конкурслӧн бӧръян этап помасьӧм бӧрын документъяс примитны помалан кадпассянь, кутшӧмӧс индӧма конкурс нуӧдӧм йылысь Котыртысьлӧн юӧрын, сетӧны Котыртысьлы 20 календарнӧй лун чӧжӧн меставывса асвеськӧдлан органъяс конкурслӧн бӧръян этапын вермысьяс серти татшӧм документъяс (конкурсса материалъяс):
1) документъяс, кутшӧмъясӧс индӧма тайӧ Пӧрадоклӧн 8 пунктын;
2) донъялан лист, кутшӧмӧс индӧма тайӧ Пӧрадоклӧн 11 пунктын;
3) конкурслӧн муниципальнӧй этапын вермысьӧс индӧм йылысь муниципальнӧй конкурсса комиссиялӧн помшуӧм (сёрнигижӧд).
13. Меставывса асвеськӧдлан органӧс петкӧдлысь ыстӧ документъяссӧ (конкурсса материалъяссӧ), кутшӧмъясӧс индӧма тайӧ Пӧрадоклӧн 12 пунктын бумага вылын пошта пыр инпас серти: Сыктывкар, Интернациональнӧй ул., 152 к., либӧ сетӧ Котыртысьлы киас.
Котыртысь пасйӧ меставывса асвеськӧдлан органсянь воӧм документъяссӧ (конкурсса материалъяссӧ) найӧс босьтан (сетан) лунӧ.
Документъяс (конкурсса материалъяс), кутшӧмъясӧс сетӧма кадколастысь сёрджык, кутшӧмӧс индӧма тайӧ Пӧрадоклӧн 12 пунктын, да (либӧ) оформитӧма тайӧ Пӧрадокса корӧмъяс торкалӧмӧн, оз примитны видлавны да бӧр сетӧны меставывса асвеськӧдлан органъясӧ найӧс босьтан (сетан) лунӧ. Меставывса асвеськӧдлан органъяс вермӧны выль пӧв сетны Котыртысьлы документъяссӧ (конкурсса материалъяс), кутшӧмъясӧс оформитӧма тайӧ Пӧрадокса корӧмъяс торкалӧмӧн, эрдӧдӧм торкалӧмъяссӧ бырӧдӧм бӧрын кадколастысь оз сёрджык, кутшӧмӧс индӧма тайӧ Пӧрадоклӧн 12 пунктын.
14. Конкурслӧн бӧръян этапын вермысь вылӧ документъясыс (конкурсса материалъясыс) сетсьӧны Коми Республикаын муниципальнӧй районса (кар кытшса) быд муниципальнӧй юкӧнсянь.
15. Котыртысь тайӧ Пӧрадоклӧн 12 пунктӧн урчитӧм кадколаст помасьӧм бӧрын 10 календарнӧй лун чӧжӧн воӧм документъяссӧ (конкурсса материалъяссӧ) ыстӧ Коми Республикаын йӧзкост дружинаяслӧн штабӧ (водзӧ – Штаб) конкурслӧн финальнӧй этаплысь кывкӧртӧдъяс вӧчӧм вылӧ.
16. Штаб индӧ конкурслӧн финальнӧй этапын вермысьяссӧ сылӧн матысса заседание дырйи Коми Республикаын муниципальнӧй районъясса (кар кытшъясса) муниципальнӧй юкӧнъяссӧ 2 группа вылӧ юклӧмсӧ тӧд вылын кутӧмӧн:
1) медводдза группа – “Ворута” КК МЮ, “Инта” КК МЮ, “Сыктывкар” КК МЮ, “Усинск” КК МЮ, “Ухта” КК МЮ, “Печора” МР МЮ, “Сосногорск” МР МЮ;
2) мӧд группа - “Вуктыл” КК МЮ, “Изьва” МР МЮ, “Княжпогост” МР МЮ, “Койгорт” МР МЮ, “Кӧрткерӧс” МР МЮ, “Луздор” МР МЮ, “Сыктывдін” МР МЮ, “Сыктыв” МР МЮ, “Мылдін” МР МЮ, “Удора” МР МЮ, “Емдін” МР МЮ,“Кулӧмдін” МР МЮ, “Чилимдін” МР МЮ.
17. Конкурслӧн финальнӧй этапын вермысьясӧн шуӧны Пырӧдчысьясӧс, кодъяс чукӧртісны медуна балл документъяс (конкурсса материалъяс) донъялан кывкӧртӧдъяс серти, кутшӧмъясӧс индӧма тайӧ Пӧрадоклӧн 12 пунктын, конкурслӧн финальнӧй этапӧ пырӧдчысьясӧс баллъясӧн донъялан муртӧсъяссӧ да лыда петкӧдласъяссӧ тӧд вылын кутӧмӧн, кутшӧмъясӧс индӧма тайӧ Пӧрадок дорӧ 3 содтӧдын.
Сэк, кор балл лыдыс ӧтмында, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм” муртӧс серти.
Сэк, кор балл лыдыс ӧтмында, сы лыдын “Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медся уна балл “Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Инӧд торкалысь йӧзӧс кутӧмын йӧзкост дружинниклӧн отсалӧм” муртӧс серти.
Сэк, кор балл лыдыс ӧтмында, сы лыдын “Инӧд торкалысь йӧзӧс кутӧмын йӧзкост дружинниклӧн отсалӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд” муртӧс серти.
Сэк, кор балл лыдыс ӧтмында, сы лыдын “Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм” муртӧс серти.
Сэк, кор балл лыдыс ӧтмында, сы лыдын “Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм” муртӧс серти, бӧрйӧны Пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Йӧзкост дружинниклӧн дежурство вылӧ петӧмъяслӧн лыд” муртӧс серти.
Сэк, кор балл лыдыс ӧтмында, сы лыдын “Йӧзкост дружинниклӧн дежурство вылӧ петӧмъяслӧн лыд” муртӧс серти, бӧрйӧны пырӧдчысьӧс (конкурслӧн бӧръян этапын вермысьӧс), коді чукӧртіс медуна балл “Йӧзӧс юӧртан средствоясын йӧзкост дружинниклысь уджсӧ петкӧдлӧм” муртӧс серти.
Сэк, кор балл лыдыс ӧтмында, сы лыдын “Йӧзӧс юӧртан средствоясын йӧзкост дружинниклысь уджсӧ петкӧдлӧм” муртӧс серти, конкурслӧн финальнӧй этапын вермысьсӧ индӧны Штабӧ пырысьяслӧн восьсӧн гӧлӧсуйтӧмӧн пырысьяслӧн лыдысь унджык гӧлӧсӧн, кодъяс эмӧсь заседание вылын. Сэк, кор гӧлӧс лыдыс ӧтмында, вынаӧн лоӧ Штабӧн юрнуӧдысьлӧн гӧлӧс.
18. Быд группаын сетӧны медводдза, мӧд, коймӧд местаяс сьӧмӧн премия да вермысьлысь диплом сетӧмӧн.
Вермысьлы дипломлысь образецсӧ вайӧдӧма тайӧ Пӧрадок дорӧ 4 содтӧдын.
19. Конкурслысь кывкӧртӧдъяс вӧчӧм бӧрын Штаб дасьтӧ конкурсын вермысьяс йылысь лӧсялана помшуӧм. Штаблӧн помшуӧмыс оформитсьӧ сёрнигижӧдӧн, мый ыстыссьӧ Котыртысьлы Штаблысь заседание нуӧдан лунсянь 10 календарнӧй лун чӧжӧн.
20. Штаблӧн сёрнигижӧд подув вылын, кутшӧмӧс индӧма тайӧ Пӧрадоклӧн 19 пунктын, Котыртысь йӧзӧдӧ конкурслӧн кывкӧртӧдъяс йылысь тшӧктӧд (водзӧ – тшӧктӧд) Штаблысь заседание нуӧдан лунсянь 20 календарнӧй лун чӧжӧн.
21. Котыртысь юӧртӧ конурсын вермысьяслы конкурслӧн бӧртасъяс йылысь гижӧмӧн пошта пыр наградитан лунӧдз 20 календарнӧй лунысь оз сёрджык.
22. Коми Республикаса Веськӧдлан котырӧн юрнуӧдысь либӧ мӧд морт сылӧн тшӧктӧм серти кыпыда наградитӧ конкурсын вермысьясӧс тшӧктӧд йӧзӧдан лунсянь 60 календарнӧй лунысь оз сёрджык.
23. Быд группаын конкурсын вермысьяслы сьӧмӧн премияыс мынтыссьӧ татшӧм мындаын:
1) медводдза местаысь – 30000 (комын сюрс) шайт;
2) мӧд местаысь – 20000 (кызь сюрс) шайт;
3) коймӧд местаысь – 10000 (дас сюрс) шайт.
Сьӧмӧн премияяссӧ индӧны да мынтӧны районса коэффициентӧн да Ылі Войвыв районъясын да накӧд ӧткодялӧм местаясын уджалӧмысь прӧчента содтӧдӧн вӧдитчытӧг. 
24. Котыртысь “Ӧтуввез” юӧртан да телекоммуникация везйын аслас официальнӧй сайтын да йӧзӧс юӧртан средствоясын йӧзӧдӧ конкурс нуӧдан бӧртасъяс йылысь юӧрсӧ.
25. Котыртысь мынтӧ сьӧмӧн премияяссӧ, вӧчӧ вермысьлысь дипломъяссӧ юстиция да инӧда пӧрадок могмӧдан юкӧнын Коми Республикалӧн канму уджтасса мероприятиеяс збыльмӧдӧм серти Коми Республикаса республиканскӧй сьӧмкуд сьӧм тшӧт весьтӧ.
26. Сьӧмӧн премиясӧ мынтӧны (торъя йӧзлӧн чӧжӧс вылӧ вот чинтӧмӧн) вермысьлӧн тшӧт вылӧ сьӧмсӧ вуджӧдӧмӧн, кутшӧмӧс восьтӧма банкын либӧ мӧд кредитнӧй организацияын тшӧктӧд йӧзӧдан лунсянь 40 календарнӧй лунысь оз сёрджык.
27. Рӧскодсӧ, кутшӧмъяс йитчӧмаӧсь конкурсӧ пырӧдчӧм вылӧ документъяс (конкурсса материалъяс) дасьтӧмкӧд, сетӧмкӧд да петкӧдлӧмкӧд, Пырӧдчысьяс нуӧны асьныс.
“Коми Республикаса медбур йӧзкост                                       дружинник” ним вылӧ республиканскӧй                                                    конкурс нуӧдан пӧрадок дорӧ                                                                                  1 СОДТӦД
Йӧзкост дружинниклӧн удж йылысь
СПРАВКА
_____________________________________________________________
(ОНВ)
20____во ____сянь _____ӧдз кадколастысь
	Д/в №
	Донъялан муртӧсъяс
	Мурталан единица
	Мыч-чӧдъяс

	1.
	Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм
	Вонас лыд (кымынысь)
	

	2.
	Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм
	Вонас лыд (кымынысь)
	

	3.
	Йӧзкост дружинниклӧн дежурство вылӧ петӧмъяслӧн лыд
	Тӧлысьнас лыд (кымынысь)
	

	4.
	Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм
	Пыр/абу пыр
	

	5.
	Йӧзӧс юӧртан средствоясын йӧзкост дружинниклысь уджсӧ петкӧдлӧм
	Вонас лыд (кымынысь)
	

	6.
	Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм
	Пыр/
абу пыр
	

	7.
	Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд
	Вонас лыд (кымынысь)
	

	8.
	Инӧд торкалысь йӧзӧс кутӧмын йӧзкост дружинниклӧн отсалӧм
	Вонас лыд (кымынысь)
	

	9.
	Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм
	Пырӧдчыліс/
эз пырӧдчыв
	


Характеристика
____________________________________________________________________________________________________________________________________________________________________________________________________________________________________________________________________________
Йӧзкост дружинаса командир
__________________________


______________________


(ОНВ)







(кырымпас)





   П.М. (эм кӧ)
“Коми Республикаса медбур                                                             йӧзкост дружинник” ним вылӧ                                                     республиканскӧй конкурс                                                                               нуӧдан пӧрадок дорӧ                                                                                                 2 СОДТӦД
                                          __________________________-ӧ
                                                                             (МАО ним)
                                         _______________________________-сянь
                                                                                 (ним, вич, ов  (эм кӧ))
                                         _________________________________,
                                                                  кодӧс пасйӧма инпас серти:              
                                         __________________________________
                                                                            (пасъян инлӧн индекс, инпас)
                                         __________________________________
                                         паспорт: _________________________
                                                                                          (серия, номер, кор сетӧма
                                         __________________________________
                                                                   да орган ним, коді сетіс документсӧ)
Аспас обработайтӧм вылӧ 
СӦГЛАСЛУН
Ме, _____________________________________________________________
(ов, ним, вич (бӧръяыс - эм кӧ)
“Аспас йылысь” 2006 во сора тӧлысь 27 лунся 152-ФЗ №-а Федеральнӧй оланпаслӧн 9 статья серти сета _______________________________________сӧгласлун, татшӧм инпас серти меститчӧм: _____________________________,“Коми Республикаса медбур йӧзкост дружинник” ним вылӧ республиканскӧй                                                    конкурс котыртысьлы – Коми Республикаса юстиция министерстволы, коді меститчӧма инпас серти: Сыктывкар, Интернациональнӧй ул., 152 к., менсьым аспасъяс, а, стӧчджыка кӧ, “Аспас йылысь” 2006 во сора тӧлысь 27 лунся 152-ФЗ №-а Федеральнӧй оланпаслӧн положениеясӧн урчитӧм вӧчӧмторъяс вӧчӧм, а сідзжӧ менам олӧмысь Коми Республикаса юстиция министерствоӧ сетӧм фактъяс, лоӧмторъяс да обстоятельствояс йылысь тӧдмӧгъяс автоматизируйтӧмӧн, автоматизируйтӧм средствоясӧн вӧдитчытӧг обработайтӧм да сетӧм вылӧ.
Аспас обработайтан медшӧр могыс сыын, мый колӧ котыртны да нуӧдны “Коми Республикаса медбур йӧзкост дружинник” ним вылӧ республиканскӧй конкурс.
Аспаслӧн лыддьӧг, кутшӧмъясӧс обработайтӧм вылӧ аспаслӧн субъект сетіс сӧгласлунсӧ: ов, ним, вич, уджалан ин, чин ним, оланінлӧн да (либӧ) пасъян инлӧн инпас, паспорт мыччӧдъяс, вот мынтысьлӧн пас (ВМП), аслас да (либӧ) уджалан телефон номер.
Аспаскӧд вӧчӧмторъяслӧн (операцияяслӧн) лыддьӧгӧ, кутшӧмъясӧс вӧчӧм вылӧ сетӧма аспас субъектлӧн сӧгласлун, пырӧ аспас чукӧртӧм, ӧтувтӧм, чӧжӧм, видзӧм, стӧчмӧдӧм (выльмӧдӧм, вежӧм), сыӧн вӧдитчӧм, паськӧдӧм (сы лыдын сетӧм), публикуйтӧм, торъялӧмсӧ бырӧдӧм, блокируйтӧм, бырӧдӧм, ёрдлӧн корӧм серти сетӧм, сы лыдын бокӧвӧй йӧзлы, мераясӧ кутчысьӧмӧн, кутшӧмъяс дорйӧны аспас оланпас торкалӧмӧн сетӧмысь.
Аспас субъект гижӧмӧн вермӧ бӧр корны аспас обработайтӧм вылӧ сӧгласлунсӧ.
Тайӧ сӧгласлуныс вына сійӧс кырымалан лунсянь 3 во чӧж либӧ тайӧ сӧгласлунсӧ гижӧмӧн бӧр коран лунӧдз.
“Аспас йылысь” 2006 во сора тӧлысь 27 лунся 152-ФЗ №-а Федеральнӧй оланпаслӧн положениеясӧн тӧдмаси.
20__ вося_______________ “__” 
______________________________     ____________________________
(йӧзкост дружинниклӧн кырымпас)                            (инициалъяс, ов)
“Коми Республикаса медбур йӧзкост                                       дружинник” ним вылӧ республиканскӧй                                                    конкурс нуӧдан 
пӧрадок дорӧ                                                                                                  3 СОДТӦД
“Коми Республикаса медбур йӧзкост дружинник” ним вылӧ республиканскӧй конкурслӧн финальнӧй этапӧ пырӧдчысьясӧс баллъясӧн донъялан 
МУРТӦСЪЯС 
да лыда петкӧдласъяс
	Д/в №
	Донъялан муртӧсъяс
	Петкӧдласъяс
	Баллъяс

	1.
	Административнӧй инӧд торкалӧмъяс эрдӧдӧмӧ да бырӧдӧмӧ йӧзкост дружинниклӧн пырӧдчӧм
	вонас 10-ысь да унджыкысь
	3

	
	
	вонас 5-9-ысь кымын
	2

	
	
	вонас 4-ысь кымын
	1

	2.
	Мыж эрдӧдӧмын да дугӧдӧмын йӧзкост дружинникӧн инӧд видзан органъяслы отсӧг сетӧм
	вонас 5-ысь да унджыкысь кымын
	3

	
	
	вонас 2-4-ысь кымын
	2

	
	
	вонас 1-ысь
	1

	3.
	Йӧзкост дружинниклӧн дежурство вылӧ петӧмъяслӧн лыд
	тӧлысьнас 8-ысь да унджыкысь
	3

	
	
	тӧлысьнас 4-7-ысь кымын
	2

	
	
	тӧлысьнас 1-3-ысь кымын
	1

	4.
	Уна йӧза мероприятиеяс нуӧдігӧн ӧтйӧза пӧрадок видзӧмӧ йӧзкост дружинниклӧн пырӧдчӧм
	пыр
	2

	
	
	абу пыр
	1

	5.
	Йӧзӧс юӧртан средствоясын йӧзкост дружинниклысь уджсӧ петкӧдлӧм
	вонас 3-ысь да унджыкысь 
	3

	
	
	вонас 1-ысь 
	1

	
	
	ЙЮС-ын юӧрыс абу 
	0

	6.
	Юӧртӧг вошӧм йӧзӧс корсьӧмӧ йӧзкост дружинниклӧн пырӧдчӧм
	пыр
(индӧм мероприятие нуӧдӧм йылысь юӧртӧм дырйи)
	3

	
	
	абу пыр
	1

	
	
	эз пырӧдчыв
	0

	7.
	Олысьяс, уджалан коллективъяс водзын йӧзкост дружинникӧн нуӧдӧм выступайтӧмъяслӧн лыд
	вонас 20-сянь да унджыкысь
	3

	
	
	вонас 10-18-ысь кымын
	2

	
	
	вонас 10-ысь кымын
	1

	
	
	выступайтӧмъяс абуӧсь
	0

	8.
	Инӧд торкалысь йӧзӧс кутӧмын йӧзкост дружинниклӧн отсалӧм
	вонас 10 мортысь да унджыкӧс
	3

	
	
	вонас 5 мортысь да унджыкӧс
	2

	
	
	вонас 1-4-ӧс кымын
	1

	
	
	инӧд торкалысь йӧзӧс кутӧмын эз отсавлы
	0

	9.
	Велӧдан организацияясын профилактика мероприятиеяс нуӧдӧмӧ йӧзкост дружинниклӧн пырӧдчӧм
	пырӧдчыліс
	2

	
	
	эз пырӧдчыв
	0


“Коми Республикаса медбур                                                             йӧзкост дружинник” ним вылӧ                                                     республиканскӧй конкурс                                                                                   нуӧдан пӧрадок дорӧ                                                                                                              4 СОДТӦД
“Коми Республикаса медбур йӧзкост дружинник” ним вылӧ   республиканскӧй конкурсын вермысьлы дипломлӧн
ОБРАЗЕЦ

